
DEKLARASYON GOUVÈNÈ ANDREW M. CUOMO SOU DESIZYON REPETISYON  

BENEFIS PA DEPATMAN LOJMAN AK DEVLOPMAN IBEN ETAZINI   

 
“Jodia desizyon Depatman Lojman ak Devlopman Iben Etazini pou renonse a règleman 
“repetisyon benefis” se yon viktwa pou pwopriyetè kay yo ki te domaje pa gwo tanpèt 
Sandy. Sa a pral pèmèt pwopriyetè kay yo ki te resevwa lajan asirans inondasyon 
FEMA pou kontinye konsantre sou sa ki pi enpòtan – rebati pi byen ak pi solid avèk 
pwochen tanpèt la nan lespri nou.  Sa a se te bon direksyon pou HUD te pran, e mwen 
rekonesan a Sekretè Castro paske li te tande apèl nou pou soulaje chaj ke règleman sa 
a ta koze a Nouyòkè yo ki te deja gen fado akoz de konsekans move tan.” 
 
Lòt Enfòmasyon  
 
Na mwa Dout , Gouvènè Cuomo te mande ke Sekretè HUD Castro itilize diskresyon 
egzekitif li pou renonse a egzijans repetisyon benefis yo. Sof si li anile, règleman a ta 
egzije Nouyòkè ki afekte yo ki pral resevwa kounye a fon adisyonèl nan men FEMA 
ansanm avèk Pwogram Nasyonal Asirans Inondasyon nan kad resan règleman legal yo 
pou repeye lajan ke NY Rising te ba yo. Pwosesis la ta kreye tou yon chaj administratif 
pou anpil ajans yo, epi koze reta enpòtan nan pwogrè pwogram lan. 
 
Jiska dat, pwogram NY Rising Housing Recovery te bay preske $800 milyon a apeprè 
11,000 mèt kay annakò avèk direktiv federal yo, sa ki souliye speysalman nan lwa 
Robert T. Stafford sou Asistans ak Ijans ak Soulajman Katastwòf. Kòm yon eleman kle 
nan règleman sa yo, Lwa Stafford la vize pou asire ke pwopriyetè kay yo pa resevwa 
plizyè benefis pou menm bagay la, e kidonk, jan Eta New York egzije pou dedwi fon 
federal (enkli FEMA ak Pwogram sibvansyon Asirans Inondasyon Nasyonal [National 
Flood Insurance Program grants)] nan total prim NY Rising lan. 

Mwayèm prim pou mèt kay yo se apeprè $20,000, avèk yon pousantaj 60 pousan ki 
dedwi pou frè ak depans avoka. Anplis dediksyon obligatwa ta enkli posib peman a 
konpayi ipotèk mèt kay yo, Administrasyon Ti Biznis pou repeye prè apre tanpèt la, 
ansanm avèk lòt pretè tyès pati, konsesyonè ak asirè. Kòm yon rezilta nan anilasyon 
repetisyon Benefis ki te anonse jodia, Eta New York pral aleje nan chaj administratif 
enpòtan an − ansanm avèk depans ak resous ki asosye − enplike avèk rekalkilasyon 
prim ki te afekte yo.  Nan kad règleman an, HUD pa pral konsidere lajan adisyonèl pou 
asirans inondasyon jiska $20,000 nan repetisyon, toutfwa redwi posib repeman pou 3-
sou-4 kay ki te resevwa mwens pase kantite lajan sa anplis de konpansasyon ki soti 
nan FEMA. 

